
				এই পাতাটির মুদ্রণ সংশোধন করা প্রয়োজন। 
No V ভারতবর্ষ ।
ছিলেন। ১০২৫ খৃষ্টাব্দে প্রথম মহীপালদেবের মৃত্যু হয়। বাণগড়ে আবিষ্কৃত মহীপালদেবের তাম্রশাসন হইতে জানা যায়,-বামনভট্ট মহীপালদেবের প্রধান মন্ত্রী ছিলেন ।
崇 米 নয়পাল ও তৃতীয় বিগ্ৰহপাল । মহীপালের মৃত্যুর পর নয়পাল সিংহাসনে আরোহণ করেন। নয়পালদেবের রাজ্যকালে প্ৰভুতপরাক্রমশালী বীর কর্ণদেব গৌড়রাজ্য আক্রমণ করিয়াছিলেন।
নয়পালের মৃত্যুর পর তঁাহার পুত্ৰ তৃতীয় বিগ্ৰহপাল রাজা হন। তৃতীয় বিগ্ৰহপালদেবের রাজ্যকাল হইতেই পাল-সাম্রাজ্যের অধঃপতন আরম্ভ হইয়াছিল । খৃষ্টীয় একাদশ শতাব্দীর শেষভাগে উত্তরাপথে প্রবল রাজশক্তির একান্ত অভাব হয়। অন্তর্বিদ্রোহ দমন ও বহিঃ-শত্রুর আক্রমণ হইতে রােজ্যরক্ষা কাৰ্য্যে তৃতীয় বিগ্রহপালের রাজ্যকাল অতিবাহিত হইয়াছিল। চৌদীবংশীয় কর্ণদেব ও কল্যাণের চালুক্যংশীয় আহবামল্লের পুত্ৰ বিক্ৰমাদিত্য-তৃতীয় বিগ্রহপালের রাজ্য-কালে গৌড়রাজ্য আক্রমণ করেন।
কর্ণদেব পরাজিত হইয়া তাহার যৌবনশ্ৰী নামী কন্যার সহিত বিগ্ৰহপালিদেবের বিবাহ দেন। তৃতীয় বিগ্ৰহপালদেবের তাম্রশাসন ও একখানি শিলালিপি আবিষ্কৃত হইয়াছে।
棒 米 দ্বিতীয় মহীপাল । তৃতীয় বিগ্ৰহপালদেবের মৃত্যুর পর তাহার জ্যেষ্ঠপুত্র দ্বিতীয় মহীপাল পাল-সাম্রাজ্যের অবশিষ্টাংশের অধিকার প্রাপ্ত হন। মহীপাল রােজ্যাধিকার লাভ করিয়া শূরপাল ও রামপাল নামক ভ্রাতৃদ্বয়কে কারাগারে আবদ্ধ করিয়াছিলেন। মহীপাল রামপালকে বধ করিবার জন্যও চেষ্টা করেন। রামপাল যে সময়ে কারারুদ্ধ হন, সেই সময়ে মহীপাল সামান্য সৈন্য লইয়া তাহার ভ্ৰাতার পক্ষাবলম্বী বিদ্রোহিগণের সম্মিলিত সেনা-সমূহের সহিত যুদ্ধে পরাজিত ও নিহত হন।
来源 张
অন্যান্য পালরাজগণ । মহীপালদেবের পর দ্বিতীয় শূরপালদেব পাল-সাম্রাজ্যের অধীশ্বর হইলেন। দ্বিতীয় শুরপালদেব কোন সময়ে সিংহাসন লাভ করিয়াছিলেন, কতদিন রাজত্ব করিয়াছিলেন, কিরূপে তাহার রাজ্যের শেষ হইয়াছিল-তােহর সঠিক বিবরণ জানিবার উপায় নাই। সন্ধ্যাকর-নন্দী এ বিষয়ে কোনও কথা বলেন নাই।
শুৱাপালের পর রামপাল গৌড়রাজ্যের রাজা হন। সে সময়ে বঙ্গদেশের সমস্ত রাজ্য র্তাহার অধিকারে ছিল না। উত্তরবঙ্গ-প্রদেশ অধিকারের জন্য তিনি ভাগীরথীর উপর নৌসেতু নিৰ্ম্মাণ করিয়াছিলেন এবং বহু অমাত্য ও বন্ধুরাজগণের সহিত যুদ্ধাভিযান করিয়া বিদ্রোহাদিগকে দমন করিয়াছিলেন ।
বিদ্রোহ-দমনান্তে রামপালদেব গঙ্গা ও করতোয়ার মধ্যে “রামাবতী” নামে একটী নুতন নগর স্থাপন করেন । রামপাল এই নগরে ‘জাগদলমহাল বিহার’ নামে একটী বিহার
নিৰ্ম্মাণ করাইয়াছিলেন ।

